
‘MPS LAKSANA SEMBURAN DISIFEKSI DI KAWASAN TUMPUAN AWAM”

Pihak MPS pada hari ini telah menjalankan kerja-kerja semburan disinfeksi di kawasan pasar dan tempat-tempat
awam sebagai usaha untuk membendung wabak Covid-19 yang sedang melanda negara ketika ini. Kerja-kerja
penyemburan disinfeksi ini perlu dilakukan sebagai langkah berjaga-jaga jika terdapat pengunjung yang menjadi
pembawa Virus Covid 19 datang ke tempat-tempat ini dan seterusnya menjangkiti pengunjung yang lain secara

tidak sengaja.

Antara lokasi yang terlibat adalah di kawasan komersial Bandar Baru Selayang, medan-medan selera, pondok-
pondok bas dan kawasan-kawasan tumpuan awam di sekitar Selayang. Turut dilakukan semburan adalah di
pasar-pasar awam milik MPS yang menjadi tumpuan orang ramai mendapatkan barang keperluan dapur setiap

hari.

Proses semburan disinfeksi ini telah dilaksanakan sendiri oleh pasukan khas MPS diketuai oleh Pegawai
Kesihatan Persekitaran, Muhd Kasri Bin Muhardin bersama 25 orang anggota yang lain dimana ianya akan
diteruskan di kawasan awam lain diseluruh Selayang sepanjang tempoh PKP ini berlangsung. Selain semburan
disinfeksi, MPS juga telah memperketatkan kawalan terutama di pasar-pasar awam dan kedai runcit untuk

memastikan peraturan seperti jarak sosial dan kesihatan di patuhi oleh semua pengunjung.

Untuk sebarang pertanyaan ataupun aduan, orang ramai boleh menghubungi talian Bilik Gerakan Khas MPS
yang akan beroperasi pada Isnin hingga Jumaat, Jam 8 pagi hingga 5 petang di hotline 03-61389898 atau talian
bebas tol di 1800-222-677. Orang ramai juga boleh merujuk laman sosial MPS untuk sebarang pengumuman
terkini berkaitan MPS.

